
Мая зямля





Тут кожнае слова


Гучыць адмыслова,


Вытокі твае тут,


Матчына мова.


І родныя песні,


І сцежкі юнацтва,


Дзе мне давялося


З каханнем спаткацца.


А шчырае дружбы,


А шчасця ці мала


На гэтай зямлі


Маё сэрца спазнала.


Тут поле


І людзі, якім пакланюся.


Зямляцтвам я з імі


Заўжды ганаруся.

Хлеб





Жніво адпела,


З боханам духмяным


Прыходзіць восень у сялянскі дом.


Як дарагі ён, на стале прыбраным,


Здабыты потам, сэрцам, мазалём.


Звычайны хлеб…


Яго наш добры продак


У спадчыну пакінуў, як агонь.


Духмяны бохан, бы ўзнагароду,


Трымае хлебаробская далонь.








*   *   *


Вы чуеце музыку любых вачэй,


Нібыта сатканую з зорных начэй,


З празрыстых крыніц і чароўных світанняў,


З вялікага шчасця сустрэч, развітанняў,


З вясновага лесу, з блакітнага неба, 


З азёр беларускіх, з духмянага хлеба?


Вы чуеце? – Льецца званчэй і званчэй


Цудоўная музыка любых вачэй.

Бацькава  хата





Б’ю чалом табе, бацькава хата,


Аж да самае б’ю зямлі.


У душы маёй тут зярняты


Дабрыні і любві прараслі.





Іх пасеялі песні, што маці


Над калыскаю пела маёй.


Я ні слова з тых песень не страціў,


Праз жыццё іх нясу з сабой.





– Шчодрым будзь на цяпло і ласку.


– Ветлым будзь – тое ж знойдзеш і ты.


– Шчырым будзь, не здрадзь абавязку.


– Мужным будзь, справядлівым заўжды.





Я не раз з тых часоў спатыкаўся,


Патанаў у сумётах жыцця,


Але цвёрда заўсёды трымаўся


Ўсіх наказаў, што маці дала.

*   *   *


Свежы вецер прыціх


На дняпроўскай далоні.


Ранкам барвовым


За сонцам іду.


Гляджу і дзіўлюся:


Знаёмыя коні,


Коні маленства


П’юць жывую ваду.








Запытайся ў птушак





Запытайся ў птушак, дзе былі,


У якую далеч адляталі?


Запытайся ў іх, ці сумавалі


Па маёй асмужанай зямлі?


Запытайся, можа, у тых краях


І званчэй, і радасней світанні,


Мо вада з чужых крыніц жаданей,


Больш там шчасця ці вальней прасцяг?


Дык чаму ж не здолелі змяняць


Птушкі край прыдруцкі на чужыну,


У навальніцах, у віхурах гінуць,


Каб над родным полем праспяваць?

Калі вам не ўцям





Магчыма каму з вас, сябры, і не ўцям,


Чаму цэлы дзень не на ферме Аўрам.


Сакрэт жа тут просты: сказалі Аўраму


Што сёння даставяць “чарніла” у краму.





Навіна





Што ў вёсцы сёння ціха,


Усе здзіўляюцца наўкола.


Растлумачыў дзядзька Ціхан:


Чулі? Кінуў піць Мікола!





Каханне са стажам





Дарагая, залатая,


Я цябе адну кахаю!


Сэрца радасць, свет вачэй.


Без цябе не сплю начэй.


Свет увесь нібыта ў сне,


Выходзь замуж за мяне!


Але як жа так, Віталь?


Не знаёмы мы амаль.


Як жа гэта -  незнаёмы?


Тры ж разы правёў дадому!

Растлумачыў





Я ўжо даўно тлумачу вам,


Што не люблю застою ў працы.


За што ж, хачу я ў вас спытацца,


Мяне прылічваць к летунам?





Апраўдаўся





Сабраліся людзі. Пытаюць дзяціну:


Чаму ты, Васіль, біў учора жанчыну?


І вы ўсе паверылі ў гэту хлусню?


Не біў я жанчыну, біў жонку сваю.





Бабуліны лекі





Лячыла бабуля свянцонай вадзіцай,


Казала, як вып’еш усё загаіцца.


Калі ж ёй самой давялося лячыцца,


Пабегла старая хутчэй у бальніцу.


А як жа вадзіца?


Іншым згадзіцца.





Удакладніў





Ці чуў, кумок, ты навіну?


У выцвярэзнік, ну і ну,


Зноў трапіў твой сусед Тарас,


І кажуць, аж чацвёрты раз!


Вось людзі! Я ж не дам салгаць,


Бо сам з ім быў разоў мо пяць.

Кветкі пры дарозе





Іх пры дарозе замятае пылам,


Вятры скубуць і блытаюць дажджы.


Дык дзе ж бяруць яны такую сілу


І прагу сонцу радавацца, жыцт?


Да неба цягнуцца


	не ў роспачы-знямозе…


А мы, між тым, здзіўляемся радзей


Звычайным кветкам, кветкам


	пры дарозе,


Сярод штодзённых клопатаў,


	падзей.








*   *   *


Зоры мае, зоры


Ясныя світанні,


Любая дзяўчына,


У руцэ – рука.


Шчырыя сустрэчы,


Давідна спатканні,


Ў малацэ туману


Шэрая рака.


Хараство якое!


Цішыня над борам,


Месяц, быццам човен,


Па Друці плыве.


Колькі год мінула,


Зоры мае, зоры,


Аб каханні ж першым


Успамін жыве.

Спадзяванне





Я ўбачу, калісьці, магчыма,


Зноўку вокнаў засвеціць вачыма


На галоўчынскай слыннай зямлі


Вёска з назвай Васількі.


Зноў працягнецца шлях, а не нітка,


У шматгалосыя колісь Сныткі.


Смех дзіцячы абудзіць прасцяг


У Мяжонцы ды Барсуках.


І вяселлі адпляша хватка


Занядбалая Гараватка.


А ў двухтысячным нейкім годзе


У Пражэктары тройню народзяць,


Бо не кіне Гасподзь зямлю,


Што я гэтак аддана люблю.

Стэфанова





Сястра Хатыні – Стэфанова –


Не адбудзецца нанова.


На вулках, сонейкам прагрэтых,


Не зазвініць дзіцячы смех.


Не знойдуць птушкі ў вёсцы гэтай


Для гнёзд сваіх прыветных стрэх.


Гады з вятрамі зруйнавалі


Сядзіб былых усе сляды.


Ды толькі Стэфанова з намі


Ўспамінам колішняй бяды.


І пасівелая магіла,


І строгі помнік землякам,


І вочы мёртвых з жорсткай сілай


Глядзяць, здаецца, ў сэрцы нам.


Няхай часцей. Часцей як можна


Напамінаюць нам яны,


Што свет такі бездапаможны


Перад абразінай вайны.


Што вёска з назвай Стэфанова


Не адбудзуцца нанова…

Дома





Вярнуўшыся з шляхоў далёкіх,


Зноў роднай вуліцай іду.


Мяне вітае клён высокі,


Вярба кранае за руку.


Тут ўсё знаёмае да болю,


І ўсё тут новае, чаго


Не сустракаў раней ніколі,


Што без мяне ужо ўзрасло.


Ну, хоць бы стромкая рабіна.


Была калісьці па плячо.


Ідзе па вуліцы дзяўчына.


Няўжо суседскае дзяўчо?


Вунь новы гмах,як ветразь белы,


А на пагорку – юны сад,


Дзе першы яблык бок свій спелы


Падставіў сонцу, як дзіця.


А вунь бярозкі абступілі


Ставок, бы сталі ў карагод.


Мы разам з сябрам іх садзілі


Назад таму нямала год.


 І ўсё ж адно, адно не чэзне,


Пакуль трымаецца сусвет:


Бацькоўскі дом, матулі песня,


Малой радзімы цёплы свет.

Восеньскі матыў





Зноў кастрычнік.


Мне ж зусім не верыцца,


Што адпела лета на двары.


Б’ецца ў вокны барваю мяцеліца,


Рассыпае лісце па бары.


Адзвінела лета, адгалёкала,


Ледзь пацешыўся, а тут і Пакравы,


Развітальнай нотаю высокаю


Лета адпяваюць журавы.








Восеньскія пажары





На балотах журавінавы пажар –


Восеньскі апошні, шчыры дар.


Паўз дарог, пасля дажджоў рабых,


Не згасае полымя рабін.


І нічым ужо не затушыць


У лясах прыдруцкіх верасы.

*   *   *





Ступіўшы за парог радзімай хаты,


Бяры, сынок, усё, чым дом багаты:


Пяшчоту, дабрынюлюбімай маці,


Мужчынскую разважлівасць ад бацькі.


Спатрэбяцца ў дарозе як нідзе


Адданасць і павага да людзей.


Бяры, сынок, усё, чым дом багаты,


Ступіўшы за парог радзімай хаты,


Каб праз гады свайго ты сына змог


Праводзіць – не справадзіць – за парог.








*   *   *


Стары калодзеж,


Ты сваёй вадзіцы


За доўгі век свій


Многім даў напіцца,


Але прыйшла пара


Зусім другая,


І вёска, дзе стаіш ты,


Адмірае.


І хто адкажа,


Год ці дваццаць пяць


Табе, калодзеж,


Смагу наталяць?








12

















� HYPERLINK  \l "Змест" ��( Назад�





*   *   *


І сарамлівае світанне,


І бор стары, і росны луг –


Усё знаёмае дазвання


Яны спасцігнуць сёння ўдвух.


І зразумеюць нечакана,


Чаго не ведалі раней,


Бо толькі шчыра закаханым


Свет адкрываецца паўней.


Ўсё пачынаецца з кахання:


І вы не замінайце ім.


Хай фарбы сённяшняга рання 


Ўсе дастануцца тым дваім.








*   *   * 


Мой лёс – адвечная трывога:


І чорны дым, і шэры пыл,


І свет кахання, і знямога,


Святло радзін, і сум магіл.


Калі праз гэта ўсё пракрочу,


Не растаптаўшы гонар мой,


Глядзець змагу сумленна ў вочы


Нашчадкам у час апошні свой.

Вар’яцкія гульні





Вар’яцкія гульні,


І мы ў іх – вар’яты,


Адзін жыве з шыкам,


Другі, як магнат той.


На “Ладах” і “Волгах”


Шыбуюць на дачы.


І відэа круцяць


Штовечар, няйначай.


А мы, што ж выходзіць,


Па іншаму шыты?


І вось ужо цягнем 


З замежжа карыта.


І шмоткі з-пад Лодзі


Нам засцілі вочы:


Аб новых “набытках”


Дні марым і ночы.


Дык спынімся ж, людзі,


Жыццё так багата!


Хай гульні вар’яцкія,


Мы ж не вар’яты!

*   *   *





Беларусь мая! Краіна-браначка!


Устань, свабодны шлях сабе шукай.


	М.Багдановіч





Мы ўсё спім. Усё баімся нарэшце прачнуцца,


Хоць наўкола званы так трывожна гудуць.


Ужо час, беларусы, настаў схамянуцца,


Грудзі ветру падставіць ды вольна ўздыхнуць.


Над зямлёй, што знявечана і скатавана,


Глянь, трапеча і кліча ў дарогу наш сцяг.


Перавяжам жа ім незагойныя раны.


Што Радіме нанесены ў жорсткіх баях.


Раны ляхаў і сталінскіх раны ГУЛАГаў,


Ад фашысцкіх пачвар. А Чарнобыля боль?


Колькі ж будзем хадзіць да Крамля на прысягу,


Сваю годнасць таптаць яшчэ будзем дакуль?


Дык успомнім, нарэшце, мы заклік паэта


Вольны шлях свой шукаць, абудзіцца ад сну!


 Бо няма больш высокай і велічнай мэты,


Чымсь свабода зямлі, што завуць Беларусь.





13

















� HYPERLINK  \l "Змест" ��( Назад�





*   *   *


Я памятаю, як сёння,


Па росах лячу напрасткі.


Крычу, што ніхто не дагоніць


Коней крылатых маіх,


Ніхто не дагоніць,


Ніхто не дагоніць


Коней маіх!


Я рос, набіраўся сілы,


Імкнуўся ў зорны прасцяг


І коней юнацкія крылы


Неслі мяне. Ды як!


І ведаю, пэўна, камусьці


Рэзалі словы слых:


  Ніхто не дагоніць,


Ніхто не дагоніць


Коней маіх!


Ды толькі сёння ўранні


Пачуў я, як сын мой, хлапчук,


Коней сваіх паганяе


Праз той жа у росах луг.


Звінеў яго голас на гонях,


Пакуль зусім не заціх:


Ніхто не дагоніць,


Ніхто не дагоніць


Коней маіх!


Так, сыне, шпарчэй твае коні,


Хоць я не спыняю сваіх.


Няхай жа ніхто не дагоніць


Коней крылатых тваіх.


   Ніхто не дагоніць,


Ніхто не дагоніць


Коней маіх!

Пажаданне





Добры дзень у вашу хату!


Шчасця,  радасці багата.


Ранкам веснім – першых кветак,


Квасу ў спёку знойным летам,


Хай у вашы свірны восень


Жыта добрае прыносіць,


А студзёнаю зімою –


Цеплыні вам і спакою.








Аднакласніку





Мы не старэем, сябра, не старэем.


Ты не зважай, прашу, на сівізну.


Мы, як жыццём задумана, сталеем,


І з кожным днём пражытым мы мужнеем,


А верым – у бясконцую вясну.

Калыханка





Спі, маленькі мой, засні.


Спіць усё на белым свеце.


Спяць дарослыя і дзеці,


Спіць вада і цёплы вецер.


Толькі кот не спіць уночы.


Хітры коцік мышку сочыць,


Каб па хаце не хадзіла,


Дзетак малых не будзіла.


Спі, маленькм мой, засні…








Сыну





Без матчынай лагоднае рукі


Ступіў ты крок у нязведаную далеч.


Здзіўленнем, радасцю, трывогай вугалькі


Вачэй тваіх раптоўна запалалі.


Смялей, мой сын.


Здзіўляйся і сталей.


Расці, хлапчук, цягні свае далоні


Да дабраты, да сонца, да людзей,


Бо першы крок у жыццё ты робіш сёння.

Бабёр 





Бабёр на выдумкі багаты.


Глядзі зрабіў якую хату!


Зваліў бярозу без пілы,


Дарма, што сам такі малы.


Без малатка


І без цвікоў


Цераз балота грэблю вёў.


Дапамагалі дружна тату


Старанна дзці – бабраняты.








*   *   *


Журавы вяртаюцца дахаты,


Да сваіх бярозавых гаёў.


Да вясёлак, да дажджоў цыбатых,


Да лугоў у квецені стракатых –


Журавы вяртаюцца дамоў.

Восеньскі жарт





На якой галінцы восень спее?


Я пайду, бы яблыка зніму.


Хай мая зіма не сірацее


У скрусе сустракаючы зіму.


Адспявалі, адзвінелі птушкі,


Засталіся дрэвы без спадніц,


А стаяць, бы тыя пабірушкі,


Не для гэтых стройных маладзіц.


Але ж, калі восені не будзе,


То не свісне матухна-зіма,


А за ёй вясну, напэўна, людзі,


Нам не давядзецца сустракаць.


Не! Няхай ўсё ідзе па крузе,


Тым, што Бог даўно наканаваў.


Хай у свой час зямля аддасца плугу,


І ў свой час хай стане спараджаць!

*   *   *


Навізна. Кожны раз навізна:


Гэта снежаньская белізна.


Гэта постаці тонкіх бяроз,


Гэта сонца і звонкі мароз.


Навізна. Кожны раз навізна:


Лес, што сёння не змог я спазнаць,


Гэта месяц і зоркі ўначы,


І шэпт губ аб усім – ні аб чым…


Навізна. Кожны раз навізна.








Абуджэнне





Чыстая на возеры вада


Золакам прасвечана да дна.


Лес вяршыннем варухнуў спрасоння.


Проамень разбіваецца ў далонях.


Сонца ўсміхаецца здаля.


Ранак… Абуджаецца зямля.

Вясна і восень





Збірае вясна блакіты,


А восень – хмурынкі збірае.


Лісты, што дажджом прабіты,


Дажджы, што па бруку гуляюць.


Вясна аддае нам неба,


І сонца, і травы ў росах.


А восень зярняты хлеба


І лёну тугія косы.


Вясною – бярозавік з кружкі,


І песні так звонка пяюцца.


А восенню ў вырай птушкі


Ляцяць, каб вясною – вярнуцца.








*   *   *


Ападаюць лісты, ападаюць,


З ціхім сумам губляе іх сад.


Пакідаюць жытло, пакідаюць


Журавы, каб вярнуцца назад.


Калі ў край мой вясна-нявеста


Уся у квецені, бы ў фаце


Прыйдзе зноў. І аб гэтым вестку


Той жа клін журавоў прынясе.


І тады замест гукаў тужлівых,


Што балюча так рэжуць слых,


Я кахання пачую матывы


У шуме крылаў асмужаных іх.








18

















� HYPERLINK  \l "Змест" ��( Назад�





Вясновае





Глянь!


Сонца рукою пяшчотнай


Малюе вясны палотны.


Прыслухайся!


Вецер гуляе,


Пялёсткі на дол губляе.


Абтрэсла бярозка з кос


Пад ногі кропелькі рос.


І дзесьці высока


У прыволлі


Жаўрук зазвінеў над полем.








*   *   *


 Ну, што параўнаецца


З гэтай вясной?


Вунь неба блакіт –


Ён высока-высока.


Над цёплай зямлёю,


Над талай вадой


Там пахне гаючым


Бярозавым сокам.

*   *   *


Я тым жыву, на тым стаю:


Я веру свята ў дабрыню,


У светлы розум чалавека.


Ён не аддасць зямлю агню


І спадчыну сваю


На здзекі.


Я веру: свет яму не засцяць


Уяўнасць сённяшняга шчасця,


Уласны дабрабыт, спакой.


Гатовы і жыццё пакласці


Ён дзеля міру на зямлі.








*   *   *


У мяне на скронях сівізна.


Адшумела, як увосень лісце,


Маладосць гарачая мая.


Ты ж такая, як была калісьці.


Кожны год пражыты даражэй.


У леках ад хвароб шукаю выйсце,


Што, на жаль, даецца ўсё цяжэй.


Ты ж такая, як была калісьці.


Тым прыемней сэрцу адчуваць,


Што ты побач і што гэта існасць.


А таму хачу я зноў сказаць:


Ты такая ж, як была калісьці.

*   *   *


Пілі вы бярозавы сок,


Калі ў гразявым разводдзі


Прыходзіць вясна на парог.


Ды як жа ёй не прыходзіць?!


Увесь снег растапіўшы наўкол,


Уладарыць яна над зямлёю.


Наважаныя вуглі гракоў


Пракрочаць ўзнёслай раллёю.


Курыць над раллёю дымок.


І дзень, набрыняўшы вясною,


Халодны бярозавы сок


Заву каштаваць вас са мною.








*   *   *


А я б не змог… Ніколі не змог


Удалечы пражыць ад Беларусі,


Бо ўсёй душой да дарагіх цягнуся


Бароў, сцяжынак, кветак ля дарог.


Да іх я ўсёй душою прыкіпеў,


Без мне – ўсё роўна, што загінуць.


Мне трэба слухаць кожную хвіліну


Слоў беларускіх ласкавы напеў.

Добры дзень!





Добры дзень, баравіны,


Добры дзень,


Мой куток успамінны, -


Добры дзень!


Полю з хлебам багатым –


Добры дзень,


Родным сцежкам і хатам –


Добры дзень!


Сонцу, ранкам што будзіць, -


Добры дзень!


Шчырым, ветлівым людзям –


Добры дзень!

Зачаруй  мяне, лес!





Зачаруй мяне, лес беларускі,


Прыгажосцю зялёнай сваёй.


Правядзі па сцяжынках вузкіх,


Тых, што ведаем мы з табой.





Завядзі да празрыстай крыніцы,


Да асветленых сонцам вод,


Чысціні яе дай напіцца,


Дай мне сілы яе маладой.





Правядзі па сцяжынках вузкіх,


Там, дзе вечны і мудры спакой,


Зачаруй мяне, лес беларускі,


Прыгажосцю зялёнай сваёй.

Ляснік





Цягне лес зялёныя далоні


Шчыра прывітацца з лесніком.


Трыццаць  год прайшло, а нібы сёння –


У бары другі знайшоў ён дом.





Колькі кволых дрэўцаў узгадаваных


Ледзь не да аблокаў дастаюць.


Даглядаў іх рупна і старанна,


Значыць, не збяднее родны кут.





Тысячы дарожак і сцяжынак


Ведаюць, хто ў лесе гаспадар.


Можа б на законны адпачынак,


Ды трымае лес – яго уладар.





Зроблена так мала і так многа.


Ды цяпер ужо ён не адзін,


Бо ступіў на бацькаву дарогу,


Стаўшы лесніком, ягоны сын.





А таму так радасна і светла


У рупліўца леса на душы.


Твар ягоны лашчыць лёгкі вецер,


Хочацца ствараць, рабіць і жыць.

Коні





Ах, якія грывы!


Ах, якія коні!


Б’ецца ў грывах вецер,


Сонца на грудзях.


Хто вас напалохаў,


Хто нябачны гоніць


Па траве высокай,


Па расе ў лугах?


Не чуваць адказу,


На зялёных гонях


Толькі тупат гулкі,


Пена на губах.


Ах, якая радасць,


Ах, якія коні!


Толькі ў грывах вецер,


Сонца на грудзях.

*   *   *





Цёплым сонейкам сагрэта,


Па зямлі ступае лета.


Лета з зорнымі вачамі,


Лета з добрымі начамі.


Лета з жаўранкамі ў полі,


Лета з жытам у прыполе,


Ласкай сонечнай сагрэта,


Па зямлі ступае лета.








*   *   *


А якое ж лета загарэлае,


А які над галавой прасцяг!


Песціцца бярозка белым-белая


У цёплых промнях чэрвеньскага дня.


Нават вір, што пад вярбой плакучаю


Ад спагады летняй пасвятлеў.


Кажуцт, сталі зверы ручнымі


Пад вятрыскі ласкавы напеў.


І так песні хораша спяваюцца.


Я падпець заўсёды ім гатоў:


“Хай жа, закаханыя, кахаецца


Вам да самых зімніх халадоў!”

*   *   *





Сабе адкрываю цябе…


Табою, як казкай здзіўляюся,


Я вочы твае адкрываю,


Я вусны івае адкрываю…


І кожнае гэта адкрыццё –


Нябачнага шчасця ніці.


Саткаць іх, вясёлкай скласці,


І выйдзе сапраўднае шчасце…








*   *   *





Бягуць гады, спяшаюцца гады,


А ці не ўчора быў я маладым?


Па травах росных бегаў напрасткі


Да той вярбы знаёмай ля ракі,


Дзе ты мяне чакала кожны дзень,


Дзе я ў вочы любыя глядзеў…


І зноў я тут, хоць ведаю:  дарма.


Цябе даўно ля той вярбы няма.


Занеслі пылам хуткія гады Твае сляды,


Мае сляды.

*   *   *


Не сумуй, што не хутка назад


Зноў вярнуся да роднае хаты.


Мне Радзіма дала аўтамат,


А на плечы – пагоны салдата.


Сенажаці, лясы і палеткі,


Каб спяваў салавей над ракой,


Усміхаліся сонейку кветкі.


Мне Радзіма загад аддала,


Мірны край берагчы ад навалы,


Каб зямля веснавая цвіла,


Збажына на палях даспявала.


Не сумуў…





*   *   *


Я прыеду да вас, Карпаты,


Бо яшчэ не забыўся зусім,


Як клубіцца туман кудлаты


Над Гаверлаю, быццам дым;


Як паціху, збіраючы сілы,


Да далін прабіваецца Прут,


Як з дзяўчынай-гуцулкай мілай


Мне сустрэцца пашчасціла тут.


Ад сустрэчы кароткай гэтай


У душы разгарэўся пажар.


Я прыеду, Карпаты, прыеду


Да сваіх, хай нездзейсненых мар,


Каб прайсціся сцяжынкай гарбатай,


Проста так каля піхт пастаяць…


Я прыеду да вас, Карпаты,


Маладосць сваю ўспамінаць.

Успамін





Не, з памяці не выкрасліць гадам


Ні вобраз твой, ні з ціхім сумам вочы.


Ты па жыцці са мною разам крочыш,


Але не побач – у тым я вінен сам.


Ты для мяне шчымлівы ўспамін


І светлы сум, і боль, але не кара.


І вось іду я зноў па вулках старых,


Як шмат гадоў назад. Цяпер адзін.


Ды будзь шчаслівай – сёння і навек.


Напэўна, лёсам так наканавана,


Што ўсё жыццё смыліць старая рана,


Якую сам сабе наносіць чалавек.








37

















� HYPERLINK  \l "Змест" ��( Назад�





“Першы”





Іван Гультаеўскі – у нас ён вядомы.


Ды, пэўна, і вы з Гультаеўскім знаёмы.


У гульнях ён першы.


І першы на танцах.


Хто здолее з ім на рыбалцы зраўняцца?


Шкада, што пабачыць не ўсім давялося,


Як першае месца заняў ён у кросе.


У працы апошні? А што ж тут рабіць?


Не ўсюды ж здараецца першаму быць.








Сон





Макару сніцца дзіўны сон:


Нібыта ён – зусім не ён.


Што на работу кожны дзень


Ляціць на крылах, не ідзе.


За што не возьмецца – рэкорд, -


Калгасны дзівіцца народ.


А вось на сцэне ён, Макар,


І ордэн першы сакратар


Яму …


І тут у бок штуршок: 


Зноў спіш на працы, абібок.


Эх, кум! Ну што з цябе ўзяць.


А я ж мог ордэн атрымаць!

Ігнатавы парады





Аб выхаванні сто парад,


Калі патрэбна, дасць Ігнат.


Як трэба з дзецьмі забаўляцца,


Заняць якою сына працай,


Аб чым з дачкою гаварыць


І як вучобай захапіць …


Што ж да сваёй сям’і – Ігнат


Забыўся на ўсе сто парад.








Аграному





Жыццё ўсё ў сяброўстве


Ён з намі пражыў.


Ён нас не чапаў,


Ён нас не губіў.


Мы ж зноў яго бачыць


На пожнях хацелі.


Бясконца смуткуем,


Сябры-пустазелле.

Ён вядомы ўсім даўно.


Што ні справа -  пад сукно.


Абмяркуем, дарагі,


Мо праз тыдзень, праз другі…


І ляжыць тых спраў багата


Пад сукном у…











На трыбуне біў у грудзі:


Працаваць з уздымам будзем!


Даць два планы абяцаем,


Словы справай падтрымаем!


А да працы як дайшло,


Больш “уздымаў”: не было.


Хто крычыць вось так з трыбун?


Ну вядома ж…











Працоўная кніжка. Тут назваў багата.


Не кніжка – даведнік, кажу вам не жартам.


Мястэчка ля Брэста, саўгас каля Мінска,


На поўначы штосьці ды ў Слуцку ці ў Пінску…


І я не адкрыю для вас навіну,


Што кніжка належыць, браткі, …

� HYPERLINK  \l "Зачаруй" ��Зачаруй мяне, лес!�.....................................................................................�
21�
�
�
�
�



      


























� HYPERLINK  \l "Ляснік" ��Ляснік�…………………………………………………………………….�
22�
�
� HYPERLINK  \l "Коні" ��Коні�……………………………………………………………………….�
23�
�
� HYPERLINK  \l "Цёплым" ��***Цёплым сонейкам сагрэта�…………………………………………..�
24�
�
� HYPERLINK  \l "якое" ��***А якое ж лета загарэлае�……………………………………………..�
25�
�
� HYPERLINK  \l "Сабе" ��***Сабе адкрываю цябе�…………………………………………………�
25�
�
� HYPERLINK  \l "Бягуць" ��***Бягуць гады, спяшаюцца гады�………………………………………�
26�
�
� HYPERLINK  \l "Не" ��***Не сумуй, што не хутка назад�………………………………………�
26�
�
� HYPERLINK  \l "прыеду" ��***Я прыеду да вас, Карпаты�…………………………………………..�
27�
�
� HYPERLINK  \l "Успамін" ��Успамін�…………………………………………………………………..�
27�
�
� HYPERLINK  \l "Вясна" ��Вясна і восень�……………………………………………………………�
28�
�
� HYPERLINK  \l "Ападаюць" ��***Ападаюць лісты, ападаюць�…………………………………………�
29�
�
� HYPERLINK  \l "жарт" ��Восеньскі жарт�…………………………………………………………..�
29�
�
� HYPERLINK  \l "тым" ��***Я тым жыву, на тым стаю�…………………………………………..�
30�
�
� HYPERLINK  \l "У" ��***У мяне на скронях сівізна�…………………………………………...�
31�
�
� HYPERLINK  \l "Беларусь" ��***Мы ўсё спім. Усё баімся нарэшце прачнуцца�……………………..�
31�
�
� HYPERLINK  \l "Спадзяванне" ��Спадзяванне�……………………………………………………………...�
32�
�
� HYPERLINK  \l "Вар" ��Вар’яцкія гульні�………………………………………………………….�
33�
�
� HYPERLINK  \l "Сатырычныя" ��САТЫРЫЧНЫЯ МІНІЯЦЮРЫ�………………………………………..�
34�
�
� HYPERLINK  \l "Растлумачыў" ��Растлумачыў�………………………………………………………..�
35�
�
� HYPERLINK  \l "Апраўдаўся" ��Апраўдаўся�………………………………………………………….�
36�
�
� HYPERLINK  \l "Бабуліны" ��Бабуліны лекі�……………………………………………………….�
36�
�
� HYPERLINK  \l "Удакладніў" ��Удакладніў�………………………………………………………….�
36�
�
� HYPERLINK  \l "Калі" ��Калі вам неўцям�…………………………………………………….�
36�
�
� HYPERLINK  \l "Навіна" ��Навіна�……………………………………………………………….�
37�
�
� HYPERLINK  \l "Каханне" ��Каханне са стажам�………………………………………………….�
37�
�
� HYPERLINK  \l "Першы" ��“Першы”�…………………………………………………………….�
37�
�
� HYPERLINK  \l "Сон" ��Сон�…………………………………………………………………..�
38�
�
� HYPERLINK  \l "Ігнатавы" ��Ігнатавы парады�…………………………………………………….�
38�
�
� HYPERLINK  \l "Аграному" ��Аграному�……………………………………………………………�
39�
�
� HYPERLINK  \l "Вершы" ��ВЕРШЫ-ЗАГАДКІ�………………………………………………………�
39�
�



      




































































